
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM I-Erbgha, 11 ta’ Jannar, 2017
Kawza Nru 45

Rik. Nru. 423/14JRM

BALLUT BLOCKS SERVICES LIMITED (C-8360)

VS

Avukat Dottor Andrew CHETCUTI GANADO fil-kapacita™ tieghu ta’
likwidatur tas-socjeta” Rose Investments Limited (C-38536); Mario
Spiteri (ID 781643M); Carmen Spiteri (ID 538047M); u Marcarm
Services Company Limited (C-8005)

[I-Qorti:

Rat ir-Rikors Mahluf imressaq fis-16 ta’ Mejju, 2014, li bih u ghar-
ragunijiet hemm imfissra I-kumpannija attrici talbet li [-Qorti (a) tiddikjara
u tiddeciedi illi l-imharrkin huma obbligati in solidum illi jhallsuha s-
somma ta’ mitejn tnejn u tletin elf, disa’ mija sebgha u tletin euro
(€232,937.00) ekwivalenti ghall-valur ta’ materjali konsenjati u xoghlijiet
ezegwiti u dan Kif jirrizulta mill-annessi Dokumenti “BBS 2” sa “BBS 8", u
(b) tikkundanna lill-imharrkin, solidaiment bejniethom, sabiex ihallsuha I-
ammont imsemmi ta’ mitejn tnejn u tletin elf, disa’ mija sebgha u tletin

11 ta’ Jannar, 2017



Rik. Nru. 423/14JRM 2

euro (€232,937.00). Talbet ukoll I-ispejjez flimkien mal-imghaxijiet legali
b’sehh mit-30 ta’ Lulju, 2013 sal-jum tal-hlas effettiv;

Rat id-degriet taghha tat-22 ta’ Mejju, 2014" li bih ordnat in-notifika lill-
intimati u tat direttivi lill-kumpannija attri¢i dwar it-tressiq tal-provi min-
naha taghha;

Rat it-Twegiba Manlufa tal-intimati Mario Spiteri, Carmen Spiteri u
Marcarm Services Company Limited imressqa fit-18 ta’ Gunju 2014 |i
biha laqghu ghall-azzjoni attri¢i billi, b’mod preliminari, galu li I-azzjoni
attrici waqghet bil-preskrizzjoni skond I-artikoli 2148(a) u 2149(a) tal-
Kodi¢i Civili.  Fil-mertu, lagghu billi galu li t-talbiet attri¢i mhumiex
misthoqga la fil-fatt u lanqas fid-dritt ghaliex il-konvenju li fuqu I-
kumpannija attrici ssejjes il-pretensjonijiet taghha kien skada u ma
bagax fis-sehh u ghalhekk ma jorbotx aktar lill-partijiet u jekk I-attrici
kellha xi pretensjonijiet, kien messha talbet |-ezekuzzjoni ta’ dak il-
konvenju qabel skada u mbaghad, fkaz li I-ezekuzzjoni ma tkunx tista’
ssehh, setghet titlob il-hlas tal-kreditu pretiz minnha. Minhabba f'hekk
jghidu li l-azzjoni attrici mhijiex tajpa u ma tiswiex. Huma jghidu li
minbarra li I-kumpannija attrici trid tipprova kif imiss il-kreditu li hija tghid
i ghandha tithallas, jishqu li gatt ma awtorizzaw lill-Perit Colin Zammit
biex fisimhom jibghat xi ittra jew jaghti awtorizzazzjoni ta’ hlas u lanqas
gatt awtorizzaw lill-kumpannija attri¢i taghti xi materjal lill-kumpannija
Circle Investments Limited jew li tohrog xi credit note favur dik il-
kumpannija. Temmew jghidu li langas ma huwa minnu li jinghad li saru
xi arrangamenti bejnhom u I-kumpannija attri¢i biex jinghata xi kreditu
favur Circle Investments Limited meta mid-dokumenti mressqgin mill-
kumpannija attrici nnifisha jidher li I-konsenji tal-materjal lil Circle
Investments Limited saru f'data gabel ma sar il-konvenju;

Rat it-Twegiba Mahlufa mressqga mill-intimat Avukat Dottor Andrew
Chetcuti Ganado fil-kapacita® tieghu ta’ likwidatur tal-kumpannija Rose
Investments Limited fit-8 ta’ Lulju, 2014, li biha laga’ ghall-azzjoni attriCi
billi gal li sa dak il-waqt ma kienx jirrizultalu li I-kumpannija minnu
rapprezentata kellha taghti xi flus lill-kumpannija attrici. Huwa Zamm
shih il-jedd tieghu li, b’rabta mal-obbligi tieghu bhala likwidatur tal-
kumpannija rapprezentata minnu u skond id-dispozizzjonijiet tal-Att dwar

pretensjonijiet tal-kumpannija attrici;

! Pag 169 tal-process

Rat in-nota imressga mill-kumpannija attriéi fl-1 ta’ Ottubru, 2014 bl-
ismijiet tax-xhieda u b’dokument mehmuz maghha;

Rat in-nota imressga mill-kumpannija attriéi fis-7 ta’ Ottubru, 20143, bl-
affidavit u d-dokumenti mehmuzin maghha;

Rat in-nota imressga mill-kumpannija attriéi fit-2 ta’ Diéembru, 2014,*
b’dokumenti mehmuzin maghha;

Semghet ix-xhieda mressqga mill-partijiet;

Rat in-nota tal-intimat Mario Spiteri imressqa fl-1 ta’ Di¢embru, 2015, bl-
affidavit mehmuz maghha;

Rat in-nota tal-intimat Mario Spiteri imressqa fil-21 ta’ Jannar, 2016,°
b’dokument mehmuz maghha;

Rat id-digriet taghha tal-21 ta’ Jannar 2016’ li bih iddikjarat maghluq I-
istadju tal-gbir tal-provi u tat lill-partijiet zmien sabiex iressqu s-
sottomissjonijiet taghhom bil-miktub;

Rat in-nota ta’ sottomissjonijiet imressqa mill-kumpannija rikorrenti fis-7
ta’ Marzu 2016°;

Rat in-nota ta’ sottomissjonijiet tal-imharrkin Mario Spiteri, Carmen
Spiteri u Marcarm Services Company Limited imressqga fl-10 ta’ Mejju
2016°, bi twegiba ghal dik tal-kumpannija attriéi;

Rat in-nota ta’ sottomissjonijiet tal-imharrek Avukat Dr Andrew Chetcuti
Ganado nomine imressqa fl-10 ta’ Mejju 2016, bi twegiba ghal dik tal-
kumpannija attrici;

Semghet it-trattazzjoni ulterjuri tal-avukat tal-kumpannija attrici;

Rat I|-atti kollha tal-kawza;

2 Pagg 183 sa 185A tal-process
% Pagg 187 sa 212 tal-process
* Pagg 228 sa 247 tal-process
® Pagg 366 sa 369 tal-process
® Pagg 388 sa 396 tal-process
” Pag 397 tal-process

8 Pagg 398 sa 403 tal-process
® Pagg 408 sa 415 tal-process
% pagg 416 sa 422 tal-process

Rat id-degriet taghha tal-31 ta’ Mejju 2016 |i bih halliet il-kawza ghas-
sentenza;

Ikkunsidrat:

llli din hija azzjoni ghal hlas ta’ kreditu li jirrapprezenta |-prezz ta’
materjal ordnat u konsenjat. Il-kumpannija attrici (minn issa ’| hemm
imsejha “BBSL”) tghid li hija kienet intalbet mill-imharrkin biex
tikkonsenja materjal tal-bini lilhom jew lil haddiehor fuq talba taghhom u
dawn bagghu ma hallsux tal-materjal hekk konsenjat. ll-konseniji kienu
bhala I-korrispettiv li BBSL kellha thallas ghat-trasferiment lilha ta’ zewg
appartamenti fi blokka ta’ bini fi Trig Sant’Antnin, fBugibba, fil-limiti ta’
San Pawl il-Bahar, liema konvenju ghalag wara |li ggedded xi drabi bla
ma sar il-kuntratt finali minhabba li I-bejjiegha ma kinux f'qaghda i
jittrasferixxu dak li weghdu. BBSL daret fuq |-imharrkin biex ihallsuha
tal-materjal li lahget ikkonsenijat;

lIi ghal din l-azzjoni |-imharrkin mizzewdin Spiteri u I-kumpannija
mharrka Marcarm Services Company Limited (minn issa ’I| hemm
imsejha “Marcarm”) lagghu billi, b’'mod preliminari, galu li I-azzjoni attrici
waqghet bil-preskrizzjoni skond I-artikoli 2148(a) u 2149(a) tal-Kodici
Civili. Fil-mertu, lagghu billi galu li t-talbiet attri¢ci mhumiex misthogqga u
la fil-fatt u langas fid-dritt ghaliex il-konvenju li fuqu BBSL issejjes il-
pretensjonijiet taghha kien skada u ma bagax fis-sehh u ghalhekk ma
jorbotx aktar lill-partijiet u jekk I-attrici kellha xi pretensjonijiet, kien
messha |-ewwel talbet I-ezekuzzjoni ta’ dak il-konvenju gabel skada u
mbaghad, fkaz li I-ezekuzzjoni ma tkunx tista’ ssehh, setghet titlob il-
hlas tal-kreditu pretiz minnha. Minhabba f'hekk jghidu li I-azzjoni attrici
mhijiex tajba u ma tiswiex. Huma jghidu li minbarra |li BBSL trid tipprova
kif imiss il-kreditu li hija tghid li ghandha tithallas, jishqu li gatt ma
awtorizzaw lill-Perit Colin Zammit biex fisimhom jibghat xi ittra jew jaghti
awtorizzazzjoni ta’ hlas u lanqas qatt awtorizzaw lil BBSL taghti xi
materjal lill-kumpannija Circle Investments Limited (minn issa ’| hemm
imsejha “Circle”) jew li tohrog xi credit note favur dik il-kumpannija.
Temmew jghidu li langas ma huwa minnu li jinghad li saru xi
arrangamenti bejnhom u BBSL biex jinghata xi kreditu favur Circle meta
mid-dokumenti mressqgin minn BBSL nnifisha jidher li I-konseniji tal-
materjal lil Circle saru f'data qabel ma sar il-konvenju;

llli, min-naha tieghu, |-imharrek Avukat Andrew Chetcuti Ganado, fil-
kwalita’ tieghu ta’ likwidatur tal-kumpannija mharrka Rose Investments
Limited (minn issa '| hemm imsejha “Rose”) laga’ ghall-azzjoni attrici billi
gal li sa dak il-waqgt ma kienx jirrizultalu li Rose kellha taghti xi flus il
BBSL. Huwa zamm shih il-jedd tieghu li, b’rabta mal-obbligi tieghu bhala
likwidatur ta’ Rose u skond id-dispozizzjonijiet tal-Att dwar il-Kumpanniji,
jirregola ruhu meta jkollu stampa aktar ¢ara tal-qaghda tal-pretensjonijiet
ta’ BBSL;

llli I-fatti_rilevanti li _johordu mill-atti tal-kawza juru i I-imharrkin,
solidalment bejniethom, intrabtu b’konvenju tat-12 ta’ Ottubru, 2007%,
ma’ BBSL Ii “jbieghu” lilha zewg appartamenti fCarolina Apartments fi
Trig Sant’Antnin, Bugibba bil-prezz ta’ LM100,000 ekwivalenti ghal
€232,937, u dan tant il-patti u I-kundizzjonijiet hemm imsemmija. |Il-
prezz kellu jithallas billi I-bejjiegha “jobbligaw ruhhom Ii jiehdu materjal
tal-bini minghand ix-xerrejja” ta’ mhux ingas minn LM200,000 u “b’hekk
il-prezz ta’ dawn iz-zewqg appartamenti jithallsu fmaterjal ta’ bini, mill-
istess mitejn elf lira Maltin materjal. Jigi indikat li ghal materjal li jittiehed,
nofs il-prezz tal-materjal jithallas fi flus u n-nofs l|-iehor jitnaqqas mill-
bilané li jkun dovut bejn il-partijiet fug dan il-konvenju™®. Dejjem fi kliem
l-istess konvenju, jekk l-att finali ma jsirx tort tal-bejjiegha, ix-xerrejja
kellhom id-dritt igieghlu lill-bejjiegha jonoraw I-obbligi taghhom “jew
inkella li jiehdu lura u jzommu bhala taghhom id-depozitu mhallas
minnhom”**. ll-konvenju kellu jibqa’ fis-sehh sal-ahhar tal-2007";

lli mehmuz mal-att tal-konvenju kien hemm dokument™ li jiffissa r-rati u
l-prezzijiet li kien sejjer jiswa |-materjal li BBSL kienet sejra tikkonsenja
bhala hlas taz-zewg appartamenti skond |-imsemmi konvenju;

lIli matul iz-zmien li I-konvenju kien ghadu fis-sehh, kemm
Rose u kif ukoll |-imharrkin Spiteri u Marcarm awtorizzaw lil BBSL
tikkonsenja materjal lil terza persuna (d-Ditta T & C Ciappara ta’ Hal
Gharghur'’) ghall-finijiet tal-arrangament miftiehem fil-konvenju'®. T & C
Ciappara kienet tgabbdet biex tibni I-blokka tal-appartamenti wara i
twaqqga’ I-bini li kien jokkupa s-sit gabel (il-lukanda Carolina)™. Fl-istess
zmien, saru bosta konsenji ohrajn ta’ materjal tal-bini lill-imsemmija T &
C Ciappara® u wkoll lill-kumpannija Circle®;

2 Dok “BBS1”, fpagg. 7 sa 13 tal-process

3 Klawsola 1

“ Klawsola 2

'* Klawsola 8

'8 Ara pag. 13 tal-process

7 Fis-sewwa hija kumpannija bl-isem ta’ T & C Ciappara Construction Co Ltd
'8 Dokti “BBS4” u “BBS5”, fpagg. 19 — 20 tal-process

19 Xhieda ta’ Charles Ciappara fpagg. 272 u 312 tal-process

% Dok “BBS7”, fpagg. 22 sa 159 tal-process

llli l-imsemmi konvenju ggedded aktar minn darba wahda®* u fwahda
minn dawn |-okkazjonijiet il-partijiet gablu wkoll li z-zewg appartamenti li
BBSL kienet intrabtet li tikseb fil-konvenju originali jinbidlu ma’ zewg
appartamenti ohrajn fl-istess blokka ta’ bini*® billi nstab li z-zewg
appartamenti ‘originali’ kienu izghar minn kif suppost kellhom ikunu
skond il-pjanta li ntweriet**. L-ahhar tigdid tal-konvenju sar fLulju tal-
2012, u kellu jaghlaq sal-ahhar ta’ Lulju tas-sena ta’ wara;

i matul iz-Zzmien li |-konvenju kien ghadu fis-senh BBSL kienet
interpellat lill-imharrkin b’ittra uffi¢jali biex jersqu ghall-pubblikazzjoni tal-
kuntratt ta’ xiri-u-bejgh taz-zewg appartamenti®>. Imma meta beda jidher
li I-bejjiegha ma kinux fgaghda li jersqu ghall-kuntratt finali minhabba xi
problemi li kien hemm ma’ bank kreditur, BBSL ma ressget I-ebda
proc¢eduri ghall-ezekuzzjoni tal-konvenju?®;

[lli fis-16 ta’ Mejju, 2014, BBSL fethet din il-kawza;
lIli ghal dak li jirrigwarda |-konsiderazzjonijiet ta’ natura legali marbutin

mal-kaz, jixraq li I-ewwel u gabel kollox il-Qorti tgis |-ewwel e¢¢ezzjoni
preliminari tal-imharrkin Spiteri u Marcarm;

llli bl-imsemmija ec¢¢ezzjoni huma jec¢cepixxu |-preskrizzjoni skond I-
artikolu 2148(a) u 2149(a) tal-Kodi¢i Civili. BBSL issostni li I-
preskrizzjoni tal-2148(a) ma tghoddx ghall-kaz u fi kwalunkwe kaz iz-
zewq preskrizzjonijiet setghu jibdew jimxu meta skada I-konvenju billi sa
dak il-mument, l-arrangament tat-tpacija tal-prezz kien ghadu vigenti u s-
socCjeta” attrici ma setghetx tipprocedi ghall-hlas ta’ dak lilha dovut. Dan
bi thaddim tal-massima li contra non valentem agere non currit
praescriptio. Il-konvenju ghalaq fit-30 ta’ Lulju 2013 u |-kawza nfethet
ingas minn sena wara, fis-16 ta’ Mejju 2014;

llli, min-naha taghhom, l-imharrkin Mario Spiteri, Carmen Spiteri u
Marcarm ma elaborawx fuq I-e¢cezzjoni taghhom fin-nota ta’
sottomissjonijiet taghhom;

llli I-likwidatur ta’ Rose iddefenda din I-e¢¢ezzjoni maghmula mill-
imharrkin I-ohrajn. Huwa jsostni li BBSL, fin-nota ta’ sottomissjonijiet
taghha, stqarret li t-talba taghha hija indipendenti mill-konvenju, u hija

I Dok “BBS8”, fpagg. 160 — 8 tal-process

22 Ara Dokti “NDAA3" sa “NDAA10”, Fpagd. 233 — 240 tal-process
% Dok f'pag. 14 tal-process

2 Affidavit ta’ Paul Vella fpag. 190 tal-process

% Dok “PV1”, fpagg. 209 — 211 tal-process

% Xhieda ta’ Paul Vella fpag. 331 tal-process

marbuta ma’ dan li ghandha tiehu ghax-xoghol esegwit u materjal
minnha fornit. Ghalhekk, fil-fehma tieghu, iz-Zzmien preskrittiv beda jimxi
minn meta gie ezegwit ix-xoghol, u minn meta kien fornit il-materjal
skond il-ftehim |i kien sar®’. ll-kawza mhix ibbazata fuq il-konvenju
ghaliex it-talba mhix ghar-rifuzjoni tal-mitt elf lira Maltin imhallas bhala
prezz fuq il-konvenju, imma ghall-materjal u xoghlijiet. L-istess imharrek
nomine jargumenta li BBSL ma tistax f'nifs wiehed tghid li din hija azzjoni
magtugha mill-konvenju u mbaghad isserrah fuqu sabiex tghid li z-zmien
preskrittiv ma ghaddiex. Huwa jkompli jargumenta wkoll li mill-materjal
supplit tal-valur ta’ mitt elf lira Maltin ma thallset xejn fi flus kontanti u
ghalhekk hamsin elf lira Maltija biss marru akkont tal-konvenju u ma
hemmx dubju li dwar il-hamsin elf Lira Maltija I-ohrajn iz-zmien tal-
preskrizzjoni lahaq ghadda;

[lli I-konsiderazzjonijiet tal-Qorti dwar din |-e¢¢ezzjoni tal-preskrizzjoni
iridu tabilfors isiru fil-qafas tac-cirkostanzi li fih il-partijiet imharrkin gajmu
l-istess eccezzjoni. Dan gieghed jinghad ghaliex mill-atti jidher sewwa li
l-ecéezzjoni tal-preskrizzjoni mressga mill-konvenuti tippresupponi li |-
konvenju kien jikkonsisti fzewg kuntratti, wiehed ta’ weghda ta’ bejgh, u
l-iehor ta’ kunsinna ta’ materjal. B’danakollu, fil-fehma tal-Qorti, dak li
sar fil-konvenju kien kuntratt wiehed ta’ weghda ta’ tpartit. Jitqgies li jkun
hemm weghda bhal din anke jekk ikun hemm zewq kuntratti differenti fl-
istess kitba, basta li dawn ma jigux ikkuntrattati b’mod awtonomu imma I-
ezekuzzjoni ta’ wahda tkun marbuta mal-ohra. ll-konvenju jghid b’'mod
¢ar u espress li I-prezz kien jikkonsisti fil-forniment tal-materjal. Fi kliem
iehor dak li kien gieghed jigi mwieghed fil-konvenju ma kienx bejgh, ghax
il-korrispettiv ma kienx fi flus kontanti; imma tpartit ta’ bini ma’ materjal.
Huwa minnu li I-bejjiegha ntrabtu li jiendu b’'mitejn elf lira Maltin
(LM200,000) f'materjal, igifieri id-doppju tal-prezz tal-appartamenti, u li
jhallsu I-bgija tad-differenza ta’ mitt elf lira Maltin ( LM100,000) fi flus
kontanti, imma dan ma jbiddel xejn min-natura tal-konvenju bhala
weghda ta’ tpartit, ghax I-ebda parti mill-prezz tal-appartament ma kellha
tithallas fi flus kontanti;

lIli fhaga bhal din huwa mghallem li “Debba essere senz’altro qualificata
nello schema della permuta I'alienazione in cui sia stabilito un prezzo da
soddisfare esclussivamente mediante una prestazione traslativa diversa
dal denaro. .. .. .. Questa fattispecie puo’ trovare riscontro anche nei
casi in cui le parti stipulano due vendite reciproche prevedendo la
compensazione dei prezzi. Se le due alienazioni non sono intese dai
contraenti in modo autonomo ma come momenti reciprocamente

# Pag. 420 tal-process

condizionati, deve appunto riconoscersi di un’oparazione unitaria

segnata dalla funzione di scambio tra le due prestazioni traslative’;

llli ghalhekk, billi I-fornituri tal-materjal li BBSL kienet intrabtet li taghmel
kienu marbutin mal-konvenju, sakemm dan dam fis-sehh, |-istess BBSL
ma setghetx titlob hlas fi flus kontanti ghax il-fornimenti minnha
maghmula kienu fihom infushom Kkorrispettiv jew hlas taz-zewg
appartamenti mweghdin lilha mill-bejjiegha. Ghalhekk, sewwa
tissottometti BBSL li kien hemm xkiel legali biex issir kawza ghall-hlas
sakemm il-konvenju ma kienx ghadu skada. Huwa minhabba fhekk i
jghodd il-prin¢ipju ta’ contra non valentem agere non currit praescriptio.
Kuntrarjament ghal dak li jsostni l-imharrek likwidatur, mhemm xejn
kontradittorju filli BBSL tghid, fin-nota ta’ sottomissjonijiet taghha, li mhix
ged issejjes l-azzjoni taghha fuq jekk il-konvenju kienx ghadu fis-sehh,
izda fl-istess waqt issostni li I-perjodu preskrittiv beda jghaddi minn meta
skada I-konvenju;

Il I-Qorti tifhem li BBSL tghid dan ghas-semplic¢i raguni li I-prezz li hallset
fis-sura ta’ materjal setghet titolbu lura biss wara li jkun skada u waqa’ I-
konvenju u mhux gabel meta kien ghadu jiggedded. Dan ukoll minkejja
li kien jidher, fiz-zmien li I-konvenju kien ghadu fis-sehh, li kien hemm
diffikulta’ kemm fuq il-haga mwieghda u kif ukoll fug id-dejn privileggat li
kien jghabbiha. Langas hija raguni li t-talba hija ghar-rifuzjoni ta’ valur
ta’ materjal ikkunsinnat u xoghol esegwit, u mhux ta’ prezz ta’ konveniju.
Kif inhu maghruf, I-ghamla ta’ azzjoni tinftiehem mill-fattispecje li taghzel
il-parti li tiftanha u minn dak li attwalment ikun gieghed jintalab fiha, u
mhux minn xi espressjonijiet uzati fit-talba. 1z-zmien tal-formalizmu fl-atti
jmissu ilu li ghadda, u kif dawn il-Qrati kellhom |-okkazjoni jfissru, “fil-kors
taz-Zzmenijiet il-Qrati taghna gaghdu attenti illi I-ligi ma ssirx strument ta’
formalizmu u ta’ softiljezzi li ma ghadhomx jappellaw ghall-esigenzi
kostruttivi tal-hajja moderna®. Fi kliem kittieb tal-ligi Taljan maghruf, “il
giudice e libero di applicare le norme di diritto che meglio ritiene
adattabili al caso concreto, ossia di mutare la qualificazione giuridica, o
nomen juris... Piu" esplicitamente il principio in discorso viene spesso
enunciato col brocardo jura novit curia, ove il ‘conoscere’ del giudice va
inteso non nel senso letterale del conoscere, ma nel senso di ‘poter
tenerne conto’ o ‘poter applicare’, anche al di fuori dell'iniziativa della
parte; sicche' insomma, il giudice e libero di scegliere la norma da
applicare, del tutto indipendentemente dal fatto che sia stata o non sia

stata invocata dalla parte interessata™’;

% C Massimo Bianca, La Vendita e la Permuta, (1972) pagni 1023 u 1024
2 App. Inf. PS 6.10.2010 fil-kawza fl-ismijiet J.G. Systems Ltd vs Il-Kummissarju tat-Taxxa fuq il-Valur Mizjud
% Crisanto Mandriolo, Diritto Processuale Civile, (21° ediz.aggiornata, 2011), vol I, pag 101 — 2

lIli, ghallanqgas fil-kaz tal-istral¢jarju mharrek, jidher li dwar din il-
kwestjoni tal-preskrizzjoni e¢cepita hemm konsiderazzjoni ohra |i trid

ISSir. II-Qorti qgieghda tirreferi ghall-aspett tar-rinunzja tal-istess
eccezzjoni;
i huwa maghruf li I-gharfien b'’xi mod tad-dejn reklamat jissarraf

frinunzja ghaz-zmien preskrittiv. Ta’ min jghid li, f¢erti kazi, I-gharfien
jitgies izjed bhala kaz ta’ rinunzja ghall-preskrizzjoni milli interruzzjoni
taz-zmien preskrittiv®'. Ghalhekk huwa |-kaz fejn |-gharfien tal-jedd tal-
kreditur jista’ jkun ukoll impli¢itu u mhux tabilfors espress® jew miktub,
ghalkemm tali gharfien ghandu jitfisser b’mod restrittiv®® li ma jistax ikun
ekwivoku®*:

lIli jrid jinghad ukoll li ladarba r-rinunzja ghall-preskrizzjoni hija
allegazzjoni li taghmilha I-parti attrici biex twaqqga’ |-e¢cezzjoni tal-
preskrizzjoni mressqga kontriha, jigi li hija I-parti attrici i trid tipprova tajjeb
dik ir-rinunzja u li I-prova li tingieb tkun wahda konklussiva®;

[lli din il-Qorti tagbel mas-sottomissjoni ta’ BBSL li kien hemm rinunzja
ghall-preskrizzjoni meta I-imsemmi mharrek istral¢jarju stgarr waqt ix-
xhieda tieghu li “naturalment bhala stral¢jarju m’ghandi I-ebda intenzjoni
noggezzjona lejn a valid claim, pero™ m’inix ezatt ghal liema raguni hu

dovut dan il-flus™®:

i huwa stabbilit fil-urisprudenza li debitur li jacCetta li jhallas jekk
jirrizulta li d-dejn huwa dovut jinterrompi I-preskrizzjoni sewwasew
minhabba kundizzjoni bhal dik.>” 1l-Qorti tqgis ukoll li kien hemm rinunzja
ghall-preskrizzjoni mill-imharrek Mario Spiteri li xehed bla tlaglig u aktar
minn darba li huwa ma kienx gieghed i¢ahhad lil BBSL minn dak Ii hu
dovut lilha, jekk huwa tabilhaqq dovut®®. 1I-Qorti, bi thaddim tal-
konsiderazzjonijiet li ghadhom kemm issemmew, tqis li tali rinunzji jorbtu
wkoll lill-imharrkin kollha billi huma kondebituri solidali®’;

% p.A. 10.12.1954 fil-kawza fl-ismijiet Farrugia pro et noe vs Farrugia et (Kollez. Vol: XXXVIILii.606)

¥ p A. 5.6.1959 fil-kawza fl-ismijiet Borg vs Brincat et (Kollez. Vol: XLIILii.744)

% p.A. 7.12.1901 fil-kawza fl-ismijiet Farrugia vs Perini (Kollez. Vol: XVIIL.ii.81)

% App. Civ. 8.1.1960 fil-kawza fl-ismijiet Fenech et vs Bezzina (Kollez. Vol: XLIV.i.1)

* App. Kumm. 20.3.1978 fil-kawza fl-ismijiet Emanuel Pace vs Fred Fenech (mhix pubblikata)

% Xnhieda tieghu f'pag. 319 tal-process

¥ pP.A. TM 2.4.2004 fil-kawza fl-ismijiet Francis Fenech et vs Carmelo Portelli noe et (ikkonfermata mill-Qorti tal-Appell fit-
27.7.2007)

% Xhieda tieghu, fpagg. 376 — 7 tal-process

% App. Civ. 31.10.2014 fil-kawza fl-ismijiet Francis Camilleri et vs Alfed Ellul et

llli 1-Qorti ghalhekk sejra tichad l-e¢cezzjoni tal-preskrizzjoni mgajma
mill-imharrkin Spiteri u Marcarm billi mhijiex misthoqqga fil-fatt u langas
fid-dritt;

llli 1-Qorti sejra tghaddi issa biex tqis il-mertu tal-azzjoni attrici u kif
ukoll I-e¢€ezzjonijiet fil-mertu tal-imharrkin;

lIli kif inghad, l-azzjoni ta’ BBSL hija wahda ta’ rifuzjoni ta’ flejjes jew
valur mahrug minnha fil-provvista ta’ materjal bhala korrispettiv tal-
immobbli li tweghdet li tinghata. Fit-tielet e¢¢ezzjoni taghhom, I-
imharrkin ec¢éepew li I-konvenju m’ghadux fis-sehh u ghalhekk ma
jorbotx lill-partijiet. Huma jzidu jghidu li I-azzjoni li messha hadet BBSL
kienet li titlob |-ezekuzzjoni tal-konvenju, u biss in subsidium setghet
tipproponi azzjoni ghall-hlas;

lli, fid-dawl tal-kostatazzjonijiet li saru aktar gabel fis-sentenza, il-Qorti
tgqis li din l|-eccezzjoni hija manifestament infondata. Il-konvenju
jaghmilha c¢ara li jekk I-att finali ma jsirx tort tal-bejjiegha, ix-xerrejja
(Pdan il-kaz, BBSL) kellhom id-dritt igieghlu lill-bejjiegha jonoraw |-
obbligi taghhom “jew inkella li jiehdu lura u jzommu bhala taghhom id-
depozitu mhallas minnhom™®.  Li jinfurzaw il-konvenju mhux obbligu
imma dritt li BBSL kellha skond I-istess patti tal-konvenju; u d-dritt li
jiehdu lura d-depozitu mhux sussidjarju imma alternattiv ghall-ewwel
dritt. Mill-provi hareg c¢ar hafna li BBSL stabret ghal zmien twil u ikko-
operat mal-bejjiegha bit-tama li dak li twieghed lilha jsehh. Imma mill-
provi hareg car li, jittawwal kemm idum jittawwal il-konvenju, kien hemm
xkiel konkret li I-gid imwieghed ma setax jinbiegh lil BBSL hieles mid-
djun u mill-pretensjonijiet tal-kredituri tal-bejjiegha. Din kienet raguni fiha
nfisha u wahda tajba ghaliex BBSL ma mexxietx bil-jedd taghha i titlob I-
ezekuzzjoni ta’ konvenju li ma setax, saz-zmien li kien ghadu haj, ikun
ezegwit kif miftiehem;

lIli ghalhekk, il-Qorti ma ssibx li ghandha tilga’ t-tielet ec¢ezzjoni tal-
imharrkin Spiteri u Marcarm;

llli fil-hames, is-sitt u s-seba’ eccezzjonijiet taghhom, l-imsemmija
imharrkin Spiteri u Marcarm jirreferu ghad-dokument BBS-6 u jsostnu i
gatt ma awtorizzaw lill-Perit Colin Zammit biex jibghat dik I-ittra jew i
jaghmel dikjarazzjonijiet jew awtorizzazzjoni ta’ hlas, kif tghid I-istess
ittra, u li gatt ma awtorizzaw lil BBSL tikkonsenja materjal lil jew li tohrog
credit note favur Circle. Huma jirrilevaw kif il-fatturi mahrugin favuriha

“ Klawsola 2(a) Dok “BBS1”, fpag. 8 tal-process

jgibu d-dati ta’ Marzu jew April 2007 u ghalhekk gabel ma sar il-
konveniju;

IIli dwar dawn |-e¢¢ezzjonijiet, il-Qorti tqis i I-Perit Colin Zammit fisser*® i
tmint elef disa’ mija u hames euro u sbatax-il ¢entezmi (€8.905.17)
murija fid-dokument BBS-6 kienu jirreferu ghall-prezz ta’ materjal
ikkonsenjat minn BBSL lil Circle u li, bi zball, gew addebitati fug il-kont
tal-imharrkin. L-istess Perit xehed li, meta ntebah bl-izball, huwa iggira
credit note mahruga minn terz (Polidano Group) favur Maniera Group
Limited (kumpannija tal-istess Perit) favur il-bennej (T&C Ciappara) tal-
imharrkin biex b’hekk il-bennej ikkredita lill-imharrkin bl-ammont
relattiv.** Ir-rizultat ahhari huwa li l-ammont ta’ €8,907.17 illum huwa
dovut mill-imharrkin lil BBSL. II-Perit Zammit xehed li l-imharrkin kienu
jafu b’dan I-arrangament u gablu mieghu, tant i huwa ffirma d-dokument
BBS-6 fil-prezenza taghhom. L-imharrek Mario Spiteri jichad li kien jaf
b’dan id-dokument. B’danakollu, huwa stgarr li iffirma statement li fih il-
bennej naggas l-ammont ta’ €8700 mill-kont*®, liema cifra tirrapprezenta
sewwasew dak li jissemma bhala parti mill-kreditu fid-Dokument BBS-6
fug imsemmi;

llli fid-dawl ta’ dawn il-kostatazzjonijiet, il-Qorti tasal ghall-fehma i I-
Imsemmija hames, sitt u seba’ eccezzjonijiet tal-imharrkin Spiteri u
Marcarm mhumiex misthoqgga u mhux sejrin jintlagghu;

lIli ghar-rigward tat-tieni ec¢ezzjoni |-imharrkin jecepixxu Ii t-talbiet
huma nfondati fil-fatt u fid-dritt. B’danakollu, diga’ ntwera li |-imharrek
Mario Spiteri stgarr iktar minn darba li huwa ma jichadx li BBSL ghandha
tiehu l-ammont kollu minnha mitlub®**. Tabilhaqq, il-Qorti tqis li, b’dik ix-
xhieda tieghu, huwa mhux biss irrinunzja ghall-preskrizzjoni, imma
sahansitra stqarr it-talbiet attrici fl-interezza kollha taghhom;

lIli ghalhekk langas din I-e¢¢ezzjoni ma jisthoqgilha tintlaga’;

llli fir-rigwarda tar-raba’ e¢cezzjoni tal-imharrkin fil-mertu, ma hemmx
dubbju li BBSL ressqet provi dokumentali u xhieda tajbin bizzejjed biex
issostni fi grad xieraqg u tajjeb il-pretensjonijiet taghha kif trid il-ligi u kif
mistenni minnha fkawza bhal din. Min-naha l|-ohra, I-imharrkin gajla
jmieru l-imsemmija provi fis-sottomissjonijiet taghhom aktar milli
jipprovaw jghidu li huma ma kenux imdahhlin fuhud mill-konsen;ji |i

* Xhieda tieghu fpagg. 354 — 7 tal-process

2 Ara Dok “CZ1”, fpag. 266 tal-process — email mill-Perit Colin Zammit lil Polidano li tittobhom jaghmlu credit note favur il-
bennej tal-imharrkin, Charles Ciappara; u ara wkoll Dok “CZ2”, fpag. 268 tal-process — il-fattura relattiva

3 Dok “CZ4" f'pag. 270 tal-process

* Xhieda tieghu fpagg. 376, 377 u 380 tal-process

dwarhom BBSL titlob il-nlas. Dwar dawn |-oggezzjonijiet din il-Qorti tat il-
fehma taghha u ma jidhrilhiex li ghandha terda’ ttennihom. Tghid i
BBSL ippruvat kif imiss it-talbiet taghha li jisthoggilnom jintlagghu;

lIli ghal dak li jirrigwarda l|-e¢€ezzjonijiet imgajmin mill-istral¢jarju
mharrek, ma jidhirx li hemm xi haga minnhom li titlob xi approfondiment
minn din il-Qorti. Jinghad biss li Rose kienet imdahhla bhala wahda mill-
bejjiegha fil-konvenju u r-rabtiet |i ntrabtu bihom I-imharrkin Spiteri u
Marcarm intrabtet bihom Rose ukoll. Ghalhekk, il-konsiderazzjonijiet
maghmulin dwar id-difizi mqgajmin mill-imharrkin Spiteri u Marcarm
jghoddu wkoll ghal Rose;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tichad l-eccezzjonijiet kollha tal-imharrkin bhala mhux misthoqgqga fil-
fatt u fid-dritt;

Tilga’ I-ewwel talba attri¢i u ssib li I-kumpannija attri¢i hija kreditrici tal-
Istess imharrkin fis-somma ta’ mitejn u tnejn u tletin elf disa’ mija u
sebgha u tletin euro (€ 232,937), liema somma |-imharrkin iridu jhallsuha
solidalment bejniethom;

Tilga’ t-tieni talba attrici u tikkundanna lill-imharrkin ihallsu lill-
kumpannija attri¢i flimkien u solidalment bejniethom is-somma ta’ mitejn
u tnejn u tletin elf disa’ mija u sebgha u tletin euro (€ 232,937), flimkien
mal-imghax legali fuq I-imsemmija somma b’sehh mill-20 ta’ Dicembru,
2013, sal-jum tal-hlas effettiv; u

Tordna li I-imharrkin ihallsu l-ispejjez tal-kawza flimkien u solidalment
bejniethom.

Moqgrija

Onor Joseph R. Micallef LL.D., Carmen Scicluna

11 ta’ Jannar, 2017 11 ta’ Jannar, 2017

11 ta’ Jannar, 2017



